
ၽိုၼ်လိၵ်ႈၶေႃႈမုၼ်း ငဝ်းလၢႆး ၼႂ်း မိူင်းတႆး ဢၼ်ၵႅပ်ႈ 

လိူၼ်မၢတ်ႉၶျ်  - လိူၼ်ဢေႇပရႄႇ ပီ 2023

ယွၼ်ႉပိူဝ်ႈပၢင်တိုၵ်း ၵႄႈၵၢင် သိုၵ်းမၢၼ်ႈ တင်း သိုၵ်းၸၢဝ်းၶိူဝ်းယိပ်းၵွင်ႈၵၢင်ႇလုၵ်ႉၽိုၼ်ႉၶဝ်(EROs)၊ သိုၵ်းၵႅတ်ႇၶေၵူၼ်းမိူင်း
(PDF) ၶဝ် ႁၢဝ်ႈႁႅင်းမႃးတိၵ်းတိၵ်းလႄႈ ၵူၼ်းမိူင်း ၸိူဝ်းလႆႈပၢႆႈ ဢွၵ်ႇ ဝၢၼ်ႈၽႂ် သူၼ်မၼ်းၼၼ်ႉ ၼမ်ၶိုၼ်ႈမႃး တိၵ်းတိၵ်းယူႇယဝ်ႉ။
ၼႂ်း လိူၼ်မၢတ်ႉၶျ်  လႄႈ လိူၼ်ဢေႇပရႄႇ ပီ 2023 ၼႆႉ ၵူၼ်းမိူင်း ဢၼ်လႆႈလူႉတၢႆ ၸွမ်း မီး 42 ၵေႃႉ၊ လႆႈမၢတ်ႇၸဵပ်းၸွမ်း မီး 36
ၵေႃႉ။ ၼႂ်းဢၼ်မၢတ်ႇၸဵပ်းၸိူဝ်းၼၼ်ႉ 31 ၵေႃႉ ပဵၼ်ၵူၼ်းၸၢႆး သေ 5 ၵေႃႉၼၼ်ႉ ပဵၼ်ၼၢင်းယိင်း။ ၵူၼ်းမိူင်း ၸိူဝ်းဢၼ်လႆႈလူႉ
တၢႆ မၢတ်ႇၸဵပ်း တင်းသဵင်ႈၼႆႉ ပဵၼ်ယွၼ်ႉ ပၢင်တိုၵ်း၊ မၢၵ်ႇတႅၵ်ႇ၊ မၢၵ်ႇမႅင်းၽင်လိၼ် လႄႈ ယိုဝ်းၵွင်ႈ ၼႂ်းမိူင်းတႆးယူႇယဝ်ႉ။ လိူဝ်
ၼႆႉ လႆႈႁူႉႁၼ်ၸွမ်း လွင်ႈဢၼ် သိုၵ်းမၢၼ်ႈၶဝ်  တဵၵ်းငႅၼ်းၸႂ်ႉ ႁဵတ်းၵၢၼ်၊ တီႉၵမ်ၵုမ်းၶင် ဢမ်ႇၸွမ်းပၵ်းၸွမ်းပိူင်၊ လႃႈလီႁၢတ်ႇ
ယိုဝ်း လူင်ၵႂႃႇ ၸိူဝ်းၼႆႉၵေႃႈ ႁဵတ်းႁွ တ်းၵႂႃႇ တီႈၵူၼ်းမိူင်းယူႇယဝ်ႉ။ 

ပၢင်တိုၵ်း - သိုၵ်းမၢၼ်ႈ လႄႈ PDF

ပၢင်တိုၵ်း - RCSS လႄႈ SSPP

မၢၵ်ႇတႅၵ်ႇလႄႈ မၢၵ်ႇလူင်တူၵ်းတႅၵ်ႇ

မၢၵ်ႇမႅင်းၽင်လိၼ်

မိူင်းတႆး ပွတ်းႁွ င်ႇ 

ယွၼ်ႉပိူဝ်ႈပၢင်တိုၵ်းၼႂ်း ၵႄႈ သိုၵ်းမၢၼ်ႈ လႄႈ ၸုမ်းသိုၵ်း
ၵႅတ်ႇၶႄၵူၼ်းမိူင်း (PDF) တိုၵ်းၵၼ် ၼႂ်း ၸေႈဝဵင်းၼွင်ၶဵဝ်
လႄႈ ၵူၼ်းမိူင်း လႆႈလူႉတၢႆ  ၼိုင်ႈၵေႃႉသေ ၵူၼ်းမိူင်း    
 ၸိူဝ်း ဢၼ်လႆႈပၢႆႈ  ဢွၵ်ႇဝၢၼ်ႈၽႂ် ဝၢၼ်ႈမၼ်းၵေႃႈ ဢမ်ႇ
ယွမ်း 3000 ၵေႃႉ။ 
ယွၼ်ႉပိူဝ်ႈ မၢၵ်ႇမႅင်းၽင်လိၼ်လႄႈ ၼႂ်းၸေႈဝဵင်း     
 ၵျွၵ်ႉမႄး ၵူၼ်းမိူင်း လႆႈမၢတ်ႇၸဵပ်း 2 ၵေႃႉ၊ ၼႂ်းၸေႈဝဵင်း      
ၼွင်ၶဵဝ် ၵူၼ်းမိူင်း လႆႈမၢတ်ႇၸဵပ်း 1 ၵေႃႉ။
ယွၼ်ႉပိူဝ်ႈ မၢၵ်ႇတႅၵ်ႇၼႂ်း ၸေႈဝဵင်းလႃႈသဵဝ်ႈလႄႈ ၵူၼ်း
လႆႈလူႉတႆၢ 6 ၵေႃႉသေ မၢတ်ႇၸဵပ်း 15 ၵေႃႉ။
ယွၼ်ႉပိူဝ်ႈ သိုၵ်းမၢၼ်ႈ လႃႈလီႁၢတ်ႇယိုဝ်း ၼႂ်းၸေႈဝဵင်း
မူႇၸေႈလႄႈ ၵူၼ်းမၢတ်ႇၸဵပ်း 2 ၵေႃႉ။ 

မိူင်းတႆး ပွတ်းၸၢၼ်း

ယွၼ်ႉပိူဝ်ႈ တပ်ႉသိုၵ်း RCSS လႄႈ SSPP ပဵၼ်ပၢင်            
 တိုၵ်းၵၼ်၊ ပိုတ်းယိုဝ်းၵၼ် ၼႂ်းၸေႈဝဵင်းလၢႆး ၶႃႈလႄႈ
ၵူၼ်းမိူင်းၸိူဝ်းဢၼ် လႆႈပၢႆႈ ဢွၵ်ႇ ဝၢၼ်ႈၽႂ် သူၼ်မၼ်း
ၼၼ်ႉ  ဢမ်ႇယွမ်း 500 ၵေႃႉ။
ယွၼ်ႉပိူဝ်ႈမၢၵ်ႇမႅင်းၽင်လိၼ်တႅၵ်ႇ ၼႂ်းၸေႈဝဵင်းမွၵ်ႇမႆႇ
ၼၼ်ႉ ၵူၼ်းမိူင်းမၢတ်ႇၸဵပ်း 3 ၵေႃႉ။ 
ၼႂ်းၸေႈဝဵင်းယႂႃႇငၢၼ်ႇၼၼ်ႉ ၸုမ်းသိုၵ်းမၢၼ်ႈၶဝ် ၸုတ်ႇ
ၽဝ် ႁိူၼ်းၵူၼ်းမိူင်း 2 လင်။
သိုၵ်းမၢၼ်ႈၶဝ် လႃႈလီယိုဝ်းလူင်ၵႂႃႇ  တီႈမိူင်းပၢႆး လႄႈ
ၵူၼ်းမိူင်း လႆႈမၢတ်ႇၸဵပ်း 2 ၵေႃႉ။
ယွၼ်ႉပိူဝ်ႈ မၢၵ်ႇတႅၵ်ႇလႄႈသင်၊ မၢၵ်ႇလူင်တူၵ်းတႅၵ်ႇ  
 လႄႈသင် ၼႂ်းၸေႈဝဵင်းၽၢႆ ၶုၼ်ႇၼၼ်ႉ ၵူၼ်းမိူင်းမၢတ်ႇ
ၸဵပ်း 3 ၵေႃႉ၊ တီႈမိူင်းပၢႆး  ၵူၼ်းမိူင်း လူႉတၢႆ  1 ၵေႃႉ၊         
 မၢတ်ႇၸဵပ်း 4 ၵေႃႉ။ 

ၶေႃႈမုၼ်းပိူင်လူင်ဢၼ်လမ်ႇလွင်ႈ 

ၵေႃႉ ၵူၼ်းမိူင်းၼႂ်း မိူင်းတႆး ဢၼ်လႆႈ
လူႉတၢႆ  ၼႂ်းၶၢဝ်းတၢင်း လိူၼ်ၸၼ်ႇ
ဝႃႇရီႇ တေႃႇ လိူၼ်ဢေႇပရႄႇ ပီ
2023

ၵေႃႉ ၵူၼ်းမိူင်း ၼႂ်းမိူင်းတႆး ဢၼ်
လႆႈမၢတ်ႇၸဵပ်း ၼႂ်းၶၢဝ်းတၢင်း
လိူၼ်ၸၼ်ႇဝႃႇရီႇ တေႃႇ
လိူၼ်ဢေႇပရႄႇ ပီ 2023

လွင်ႈပိူင်ပဵၼ် လွင်ႈႁဵတ်းႁၢႆႉ ၸႃႉ တၢင်းၵႃႇမ
လႄႈ လွင်ႈႁဵတ်းႁၢႆႉ ၸႃႉ ဢိင်ၼိူဝ် လွင်ႈပႅၵ်ႇ     
 ပိူင်ႈ ယိင်းၸၢႆး  ၼႂ်းမိူင်းတႆး ၼႂ်းၶၢဝ်းတၢင်း
လိူၼ် ၸၼ်ႇဝႃႇရီႇ တေႃႇ လိူၼ်ဢေႇပရႄႇ ပီ
2023 

ၵေႃႉ ၵူၼ်းမိူင်း ၼႂ်းမိူင်းတႆး ဢၼ်လႆႈ
ထုၵ်ႇတီႉၵမ်ၵုမ်းၶင် ၸွမ်းဢမ်ႇမီးပၵ်း
မီးပိူင် ၼႂ်းၶၢဝ်းတၢင်း လိူၼ်ၸၼ်ႇဝႃႇ
ရီႇ တေႃႇ လိူၼ်ဢေႇပရႄႇ ပီ 2023 

လွင်ႈတဵၵ်းငႅၼ်းၸႂ်ႉ ႁဵတ်းၵၢၼ်၊ လွင်ႈတီႉၵမ်ၵုမ်းၶင် ၸွမ်းဢမ်ႇမီးပၵ်းမီးပိူင်၊
လွင်ႈလႃႈလီပိုတ်းယိုဝ်းသေ ပူၼ်ႉပႅၼ်ၼိူဝ်ၵူၼ်းမိူင်း

မိူဝ်ႈဝၼ်းတီႈ 27 လိူၼ်မၢတ်ႉၶျ်  သိုၵ်း TNLA ၶဝ် ၶဝ်ႈမႃးၼႂ်း ဝၢၼ်ႈၶူဝ်မုင်းသေ လၢတ်ႈဝႃႈ လုၵ်ႈဢွၼ်ႇၸၢႆး  8 ၵေႃႉၼႆႉ
ပဵၼ်ၵူၼ်းၸၢႆး ထူၼ်ႈၵႄႇယဝ်ႉၼႆသေ တဵၵ်းႁွ င်ႉၵႂႃႇ တႃႇႁဵတ်းသိုၵ်း။[1] မိူဝ်ႈဝၼ်းတီႈ 3 လိူၼ်ဢေႇပရႄႇ[2] ၼၼ်ႉၵေႃႈ တီႈ
မၢၼ်ႈတူင်ႈၼၼ်ႉ သိုၵ်း TNLA ၶဝ် ပိုၼ်ၽၢဝ်ႇဝႃႈ ၼႃႈႁိူၼ်းၼိုင်ႈလင် တေလႆႈႁဵတ်းသိုၵ်းၼိုင်ႈၵေႃႉ ၼႆယဝ်ႉ။ သင်ဝႃႈ
ပဵၼ်ၼႃႈႁိူၼ်း ဢမ်ႇမီးၵူၼ်းၸၢႆး  ၵေႃႉတေႁဵတ်းသိုၵ်းလႆႈ ၼႆၸိုင် တေႁွ င်ႉဢဝ် ၼၢင်းယိင်း ႁဵတ်းသိုၵ်းၼႆယဝ်ႉ။
တီႈၼႃႈႁိူၼ်းၼိုင်ႈလင်ၼၼ်ႉ ယွၼ်ႉပိူဝ်ႈ ဢမ်ႇၶႂ်ႈ ႁႂ်ႈ  လုၵ်ႈယိင်းဢွၼ်ႇမၼ်း ၺႃးပိူၼ်ႈတဵၵ်းႁွ င်ႉၵႂႃႇ ႁဵတ်းသိုၵ်းလႄႈ တူဝ်ဢူႈၶဝ်
ၵေႃႉဢႃႇယုထဝ်ႈၵႄႇဝႆႉၼၼ်ႉ တႅၼ်းတၢင်ၶၢမ်ႇၵႂႃႇႁဵတ်းသိုၵ်း ၼႆယဝ်ႉ။ 

ၸေႈဝဵင်းၵျွၵ်ႉမႄး၊ ၸေႈတွၼ်ႈၵျွၵ်ႉမႄး

[1] https://burmese.shannews.org/archives/33804 [2] https://burmese.shannews.org/archives/33923

[3]https://burmese.shannews.org/archives/33987 [4] https://burmese.shannews.org/archives/33494

[5]https://www.usip.org/publications/2023/04/misinformation-hate-speech-and-ethno-religious-tensions-myanmar. United States

Institute of Peace (USIP). 27 April, 2023.[6]https://shanhumanrights.org/at-least-33-civilians-killed-by-sac-troops-during-military-

operations-in-pinlaung-and-pekhon-townships-southern-shan-state/. Shan Human Rights Foundation (SHRF). 23 March, 2023.

[7] https://burmese.shannews.org/archives/33595 [8] https://burmese.shannews.org/archives/33508

[9] https://burmese.shannews.org/archives/34339 [10] https://www.myanmarwitness.org/reports/pekon-hospital-bombing. Myanmar

Witness, 2 May, 2023.

မိူဝ်ႈဝၼ်းတီႈ 3 လိူၼ်ဢေႇပရႄႇ[1] သိုၵ်းမၢၼ်ႈ တီႉၵမ် ၵူၼ်းၼုမ်ႇ ဢႃႇယု 26 ၵေႃႉၼိုင်ႈ တီႈဝၢၼ်ႈၼမ်ႉပၼ်ႇ။ သိုၵ်းမၢၼ်ႈၶဝ်
မၢပ်ႇၼေးဝႃႈ ပဵၼ်ၵူၼ်းၵဵဝ်ႇၵွင်ႉၵၼ်တင်း ၸုမ်း PDF ၼႂ်းပိုၼ်ႉတီႈၼႆသေ ၸႂ်ႉလၢႆး ႁုၵ်းႁၢႆႉ  ၶဝ်ႈထိုင်ၼႂ်း ႁိူၼ်းသေ တီႉဢဝ် ၼႆ
ယဝ်ႉ။ 

ၸေႈဝဵင်းယွင်ႁူၺ်ႈ၊ ၸေႈတွၼ်ႈတူၼ်ႈတီး 

မိူဝ်ႈဝၼ်းတီႈ 11 လိူၼ်မၢတ်ႉၶျ် [1] သိုၵ်းမၢၼ်ႈ ယိုဝ်းတႆၢ ၵူၼ်း 28 ၵေႃႉ တီႈဝၢၼ်ႈၼမ်ႉၼဵင်း၊ ၼႂ်းၼၼ်ႉ ပႃးၸဝ်ႈသင်ႇၶ 3 ပႃး။
ၵူၼ်းၸိူဝ်းၼၼ်ႉ ပဵၼ်ၵူၼ်းၸိူဝ်းမႃးသွၼ်ႈႁူမ်ႈပၢႆႈ ၽေး တီႈၵျွင်းမုၼ်ၸဝ်ႈဝႆႉသေတႃႉ သိုၵ်းမၢၼ်ႈၶဝ် တဵၵ်းႁွ င်ႉၶဝ်ဢွၵ်ႇမႃး 
 ယဝ်ႉ ၶႃတူဝ်ၶႃၸႂ် သေ ယိုဝ်းတႆၢပႅတ်ႈ။ ဝၢႆး လင်ၼႆႉ သိုၵ်းမၢၼ်ႈၶဝ် ယိူင်းဢၢၼ်း ၼင်ႇႁိုဝ် ၸုမ်းသိုၵ်းၸၢဝ်းၶိူဝ်း ယိပ်းၵွင်ႈၵၢင်ႇ
လုၵ်ႉၽိုၼ်ႉ ၼႂ်းပိုၼ်ႉတီႈ ၼင်ႇၵၼ် တေထၢင်ႇၽိတ်းထၢင်ႇပိူင်ႈ ၶဵင်ႈၶႅင်မႃးၼၼ်ႉသေ မၢပ်ႇၼေးဝႃႈ သိုၵ်းၵႅတ်ႇၶေၵူၼ်းမိူင်း
ယၢင်းလႅင်ၶဝ် ပူၼ်ႉပႅၼ်လွင်ႈၼႆႉ ၼႆယဝ်ႉ။[2] ၵူၺ်းၵႃႈ ၵူၼ်းမိူင်းပိုၼ်ႉတီႈ လႄႈ ၸုမ်းသိုဝ်ႇၶၢဝ်ႇၶဝ် ယိုၼ်ယၼ်လၢတ်ႈဢွၵ်ႇမႃး
ဝႃႈ ပဵၼ်သိုၵ်းမၢၼ်ႈၶဝ် ပူၼ်ႉပႅၼ် လွင်ႈၼႆႉၼႆယဝ်ႉ။[3]
မိူဝ်ႈဝၼ်းတီႈ 16 လိူၼ်မၢတ်ႉၶျ်  တီႈဝၢၼ်ႈၼမ်ႉၼဵင်းၼၼ်ႉ[4] သိုၵ်းမၢၼ်ႈၶဝ် တဵၵ်းႁွ င်ႉဢဝ် ၵူၼ်းမိူင်း 10 ၵေႃႉ ဢွၼ်ၵႂႃႇတၢင်း
တီႈဢၼ်သိုၵ်းမၢၼ်ႈတင်း PDF ၶဝ် ပဵၼ်ပၢင်တိုၵ်းဝႆႉၼၼ်ႉသေ ဢဝ်ၵူၼ်းၸႂ်ႉ ပဵၼ်ၵၢပ်ႇႁေႉ တႃႇၶဝ် ၼႆယဝ်ႉ။

ၸေႈဝဵင်းပၢင်လွင်း၊ ၸေႈတွၼ်ႈတူၼ်ႈတီး 

မိူဝ်ႈဝၼ်းတီႈ 12 တီႈမိူင်းပၢႆး [1] သိုၵ်းမၢၼ်ႈၶဝ်ႈလူမ်ႇ ပၢင်သဝ်းၵူၼ်းပၢႆႈ ၽေးသိုၵ်း ၼိုင်ႈတီႈသေ ဢဝ်ၵူၼ်းမိူင်း 3 ၵေႃႉၽဝ်ၾႆး
တူဝ်လိပ်းမၼ်း ၼႆယဝ်ႉ။ မိူဝ်ႈဝၼ်းတီႈ 25 လိူၼ်ဢေႇပရႄႇၼၼ်ႉၵေႃႈ သိုၵ်းမၢၼ်ႈၶဝ် တင်ႈၸႂ် ယိုဝ်းတိုၵ်းတီႈ ၵူၼ်းပၢႆႈ ၽေး  
 ၸိူဝ်းမီးႁိမ်းဝၢၼ်ႈသွင်းၽူၺ်းၼၼ်ႉ။[2] ၶဝ်ၸႂ်ႉ ၶိူင်ႈမိၼ်သေ ယိုဝ်းတိုၵ်း ႁူင်းယႃသွင်းၽူၺ်း။[3] ႁူင်းယႃလင်ၼၼ်ႉ ပဵၼ်တီႈ
ဢၼ်လမ်ႇလွင်ႈ တူၺ်းထိုင်ပၼ် ပၢႆး ယူႇလီ ၵူၼ်းပၢႆႈ ၽေးသိုၵ်း လႄႈ ၵူၼ်းမိူင်းပိုၼ်ႉတီႈ ႁိမ်းႁွ မ်းၼၼ်ႉ။ ယဝ်ႉၵေႃႈ ႁိမ်းၼၼ်ႉ
မီးဝႆႉပၢင်သဝ်း ၵူၼ်းပၢႆႈ ၽေးသိုၵ်း ဢၼ်ယႂ်ႇ လိူဝ်တၢင်ႇတီႈ။ ၼႂ်းပိူင်ပဵၼ်ဢၼ်ၼၼ်ႉ မီးၵူၼ်းမၢတ်ႇၸဵပ်း 3 ၵေႃႉသေ ၼႂ်းၼၼ်ႉ
ပႃးမေႃလုမ်းလႃး ၼိုင်ႈၵေႃႉ ၼႆယဝ်ႉ။

ၸေႈဝဵင်းၽၢႆ ၶုၼ်၊ ၸေႈတွၼ်ႈတူၼ်ႈတီး 

ၽိုၼ်လိၵ်ႈၶေႃႈမုၼ်း ငဝ်းလၢႆး ၼႂ်း မိူင်းတႆး ဢၼ်ၵႅပ်ႈ 

https://burmese.shannews.org/archives/33804
https://burmese.shannews.org/archives/33923
https://burmese.shannews.org/archives/33987
https://burmese.shannews.org/archives/33494
https://www.usip.org/publications/2023/04/misinformation-hate-speech-and-ethno-religious-tensions-myanmar
https://shanhumanrights.org/at-least-33-civilians-killed-by-sac-troops-during-military-operations-in-pinlaung-and-pekhon-townships-southern-shan-state/
https://burmese.shannews.org/archives/33595
https://burmese.shannews.org/archives/33508
https://burmese.shannews.org/archives/34339
https://www.myanmarwitness.org/reports/pekon-hospital-bombing


ၼႃႈလိၵ်ႈ 3

ၸုမ်းၵပ်းသၢၼ်လွင်ႈၼၢင်းယိင်းတႆး (သွၼ်း) လႆႈႁပ်ႉၶေႃႈမုၼ်းမႃးၼၼ်ႉ မီးလွင်ႈႁဵတ်းႁၢႆႉ ၸႃႉ ၼႂ်းႁိူၼ်း 7 လွင်ႈ၊ လွင်ႈ
တဵၵ်းႁူမ်ႈၵႃႇမၸွမ်း 2 လွင်ႈ၊ လွင်ႈတဵၵ်းႁူမ်ႈၵႃႇမၸွမ်း လုၵ်ႈဢွၼ်ႇယဝ်ႉဢဝ်တၢႆ ၼၼ်ႉ 1 လွင်ႈ၊ လွင်ႈပေႉၵိၼ်ၵမ်ၵိၼ်း တၢင်း
ၵႃႇမ 2 လွင်ႈ လႄႈ လွင်ႈႁဵတ်းႁႆၢႉၸႃႉ လူၺ်ႈၵူၼ်းမိုတ်ႈၵိုဝ်းၸမ်ၸႂ်  1 လွင်ႈ၊ ႁူမ်ႈသဵၼ်ႈ မီး 13 လွင်ႈၼႆယဝ်ႉ။ လွင်ႈႁဵတ်း
ႁၢႆႉ ၸႃႉၼႂ်း ႁိူၼ်း တင်းသဵင်ႈၼႆႉ မီးလွင်ႈပေႃႉထုပ်ႉ ပူၼ်ႉပႅၼ်ထိုင်တူဝ်ထိုင်ၶိင်းသေ ၵမ်ႈပႃႈၼမ် ၵေႃႉပဵၼ်ၽူဝ် လႄႈ
ၵူၼ်းၼႂ်း ႁိူၼ်း ၶဝ် ပူၼ်ႉပႅၼ် ၼႆယဝ်ႉ။ ၵူၼ်းၸိူဝ်းလႆႈၶၢမ်ႇၶဝ်ဝႃႈ လွင်ႈထုၵ်ႇႁဵတ်းႁၢႆႉ ၸႃႉၸိူင်ႉၼႆၼႆႉ ပဵၼ်ပၼ်ႁႃ ဢၼ်ၵႆႉ
လႆႈထူပ်းၺႃးယူႇ ၼႂ်းတူင်ႇဝူင်းၼႂ်း ပိုၼ်ႉတီႈၸိူဝ်းၶဝ်ယူႇၼၼ်ႉ ၼႆယဝ်ႉ။ လွင်ႈႁဵတ်းႁၢႆႉ ၸႃႉၸိူဝ်းၼႆႉ ၵမ်ႈပႃႈၼမ် ၸႂ်ႉတိုဝ်း ပိူင်
ၾိင်ႈထုင်း ၸိူဝ်းၼၼ်ႉသေ ၵႄႈလိတ်ႈၵႂႃႇၵူၺ်းၼႆယဝ်ႉ။ 

လွင်ႈႁဵတ်းႁၢႆႉ ၸႃႉ တၢင်းၵႃႇမ လႄႈ လွင်ႈႁဵတ်းႁၢႆႉ ၸႃႉ ဢိင်ၼိူဝ် လွင်ႈပႅၵ်ႇပိူင်ႈ   
 ယိင်းၸၢႆး  (SGBV) ၼမ်ၶိုၼ်ႈမႃး

ၽိုၼ်လိၵ်ႈၶေႃႈမုၼ်း ငဝ်းလၢႆး ၼႂ်း မိူင်းတႆး ဢၼ်ၵႅပ်ႈ 

လွင်ႈႁဵတ်းႁႆၢႉၸႃႉၼႂ်း ႁိူၼ်း
7

လွင်ႈၵၼ်ႉၸၼ်
2

ပေႉၵိၼ်ၵမ်ၵိၼ်း တၢင်းၵႃႇမ
2

လွင်ႈၵၼ်ႉၸၼ်လုၵ်ႈဢွၼ်ႇ
1

လွင်ႈႁဵတ်းႁႆၢႉၸႃႉ လူၺ်ႈၵူၼ်းမိုတ်ႈၵိုဝ်းၸမ်ၸႂ်
1



လွင်ႈႁဵတ်းႁၢႆႉ ၸႃႉ တၢင်းၵႃႇမ လႄႈ လွင်ႈႁဵတ်းႁၢႆႉ ၸႃႉ ဢိင်ၼိူဝ် လွင်ႈပႅၵ်ႇပိူင်ႈ
ယိင်းၸၢႆး  (SGBV) ၼမ်ၶိုၼ်ႈမႃး

ပိုၼ်ႉတီႈ ၵၢၼ်လွင်ႈႁဵတ်း ႁၢႆႉ ၸႃႉ ၵေႃႉလႆႈၶၢမ်ႇတၢမ်ႇ ၵေႃႉႁဵတ်းႁၢႆႉ ၸႃႉ
လွင်ႈဢဝ်လိူင်ႈတၢင်း

ၵူတ်းမၢႆ

လွၵ်ႉၸွၵ်ႇ  
တဵၵ်းႁူမ်ႈၵႃႇမၸွမ်း
လုၵ်ႈဢွၼ်ႇ ယဝ်ႉ ဢဝ်
တၢႆ

ဢွၼ်ႇယိင်း ဢႃႇယု 16 ပီ ၵူၼ်းၸၢႆး  ဢႃႇယု 60 ပီ
ၶၵ်ႉတွၼ်ႈၶိုၼ်ႈလုမ်းတြႃးဝႆႉတီႈၸေႈ
တွၼ်ႈတူၼ်ႈတီး

ၵျွၵ်ႉမႄး တဵၵ်းႁူမ်ႈၵႃႇမၸွမ်း
ၼၢင်းယိင်း ဢႃႇယု 35 ပီ၊ မီး
တင်းပဵၼ်ပၢႆး ၸႂ်

ဢမ်ႇႁူႉၵေႃႉ

ၼၢင်းယိင်းၵေႃႉဢၼ် ထုၵ်ႇႁဵတ်းႁၢႆႉ ၸႃႉ
ၼၼ်ႉ ဢမ်ႇမီးၼႃႈႁိူၼ်းသေ မီးလုၵ်ႈမႃး
လႄႈ လႆႈထုၵ်ႇ ၵူၼ်းဝၢၼ်ႈလိုပ်ႇ ဢွၵ်ႇၼွၵ်ႈ
ဝၢၼ်ႈ တင်းႁေႃႁိူၼ်း။

မွၵ်ႇမႆႇ တဵၵ်းႁူမ်ႈၵႃႇမၸွမ်း
ၼၢင်းယိင်း ဢႃႇယု 40 ပီ၊မီးတ
င်းပဵၼ်ပၢႆး ၸႂ်

ဢမ်ႇႁူႉၵေႃႉ ဢမ်ႇမီးလွင်ႈတိူင်ႇထိုင်   တီႈလႂ်

ၵျွၵ်ႉမႄး
ပေႉၵိၼ်ၵမ်ၵိၼ်း တၢ
င်းၵႃႇမ

ၼၢင်းယိင်း ဢႃႇယု 24 ပီ
ၵူၼ်းၸၢႆး  ဢႃႇယု 25 ပီ၊
ပဵၼ်ၸုၵၼ်တင်း ၵေႃႉထုၵ်ႇႁဵ
တ်းႁၢႆႉ ၸႃႉ

ၵေႃႉႁဵတ်းႁၢႆႉ ၸႃႉ ဢမ်ႇဢဝ်ပုၼ်ႈၽွၼ်း
သေပႆၢႈပႅတ်ႈ

ၵျွၵ်ႉမႄး
ပေႉၵိၼ်ၵမ်ၵိၼ်း တၢ
င်းၵႃႇမ

ၼၢင်းယိင်း ဢႃႇယု 30 ပီ ၸဝ်ႈမုၼ် ဢႃႇယု 50 ပီ

ၵေႃႉႁဵတ်းႁၢႆႉ ၸႃႉၼၼ်ႉ ပဵၼ်ၸဝ်ႈမုၼ်
လႄႈ ပဵၼ်ပီႈၼွင်ႉ တင်းၸုမ်းယိပ်းၵွင်ႈၵၢင်ႇ
ၼႂ်း ပိုၼ်ႉတီႈလႄႈ လွင်ႈတၢင်းၼၼ်ႉ လႆႈတိူ
င်ႇထိုင် ပူႇၵႄႇဝၢၼ်ႈ ၼႆသေတႃႉ ဢမ်ႇဢ
ဝ်ႇလိူင်ႈလႆႈ။

မိူင်းၼၢင်း
လွင်ႈႁဵတ်းႁႆၢႉၸႃႉ
လူၺ်ႈၵူၼ်းမိုတ်ႈၵိုဝ်းၸ
မ်ၸႂ်

ၼၢင်းယိင်း ဢႃႇယု 18 ပီ ဢူၺ်းၵေႃႉၵူၼ်းၸၢႆး  ဢႃႇယု 23 ပီ
ထုၵ်ႇမႂ်  ပၼ်တၢမ်ႇငိုၼ်း
ၵေႃႉႁဵတ်းႁၢႆႉ ၸႃႉၼၼ်ႉ ႁႃႈလၢၼ်ႉပျႃး
(5,000,000) ။

ၵျွၵ်ႉမႄး
လွင်ႈႁဵတ်းႁၢႆႉ ၸႃႉ
ၼႂ်း ႁိူၼ်း  

ၼၢင်းယိင်း ဢႃႇယု 35 ပီ  ၵေႃႉပဵၼ်ၼွင်ႉၸၢႆး  ဢမ်ႇမီးလွင်ႈတိူင်ႇထိုင်  

သီႇပေႃႉ
လွင်ႈႁဵတ်းႁၢႆႉ ၸႃႉ
ၼႂ်း ႁိူၼ်း  

ၼၢင်းသၢဝ် ဢႃႇယု 15 ပီ ၵေႃႉပဵၼ်ၽူဝ် ဢႃႇယု 20 ပီ ဢမ်ႇမီးလွင်ႈတိူင်ႇထိုင်  

သီႇပေႃႉ
လွင်ႈႁဵတ်းႁၢႆႉ ၸႃႉ
ၼႂ်း ႁိူၼ်း  

ၼၢင်းယိင်း ဢႃႇယု 35 ပီ ၵေႃႉပဵၼ်ၽူဝ် ဢႃႇယု 40 ပီ ဢမ်ႇမီးလွင်ႈတိူင်ႇထိုင်  

ၵျွၵ်ႉမႄး
လွင်ႈႁဵတ်းႁၢႆႉ ၸႃႉ
ၼႂ်း ႁိူၼ်း  

ၼၢင်းယိင်း ဢႃႇယု 36 ပီ ၵေႃႉပဵၼ်ၽူဝ်ဢႃႇယု 42 ပီ ဢမ်ႇမီးလွင်ႈတိူင်ႇထိုင်  

ၵျွၵ်ႉမႄး
လွင်ႈႁဵတ်းႁၢႆႉ ၸႃႉ
ၼႂ်း ႁိူၼ်း  

ၼၢင်းယိင်း ၵေႃႉၼိုင်ႈ ၵေႃႉပဵၼ်ၽူဝ်ဢႃႇယု 52 ပီ ဢမ်ႇမီးလွင်ႈတိူင်ႇထိုင်

သီႇပေႃႉ  
လွင်ႈႁဵတ်းႁၢႆႉ ၸႃႉ
ၼႂ်း ႁိူၼ်း

ၼၢင်းယိင်း ဢႃႇယု 48 ပီ ၵေႃႉပဵၼ်ၽူဝ် ဢႃႇယု 50 ပီ ဢမ်ႇမီးလွင်ႈတိူင်ႇထိုင်  

ၵျွၵ်ႉမႄး
လွင်ႈႁဵတ်းႁၢႆႉ ၸႃႉ
ၼႂ်း ႁိူၼ်း

ၼၢင်းယိင်း ဢႃႇယု 23 ပီ ၵေႃႉပဵၼ်ၽူဝ် ဢႃႇယု 28 ပီ ဢမ်ႇမီးလွင်ႈတိူင်ႇထိုင်

ၽိုၼ်လိၵ်ႈၶေႃႈမုၼ်း ငဝ်းလၢႆး ၼႂ်း မိူင်းတႆး ဢၼ်ၵႅပ်ႈ 

ယွၼ်ႉပိူဝ်ႈ သိုၵ်းမၢၼ်ႈၸႂ်ႉ တိုဝ်းၽႅၼ်ၵၢၼ်သိုၵ်း ဢၼ်ႁေႉႁၢမ်ႈ ၵၢၼ်တေႃႉသူင်ႇၶူဝ်းၸွႆႈထႅမ်၊ တင်ႈၸႂ်  တဵၵ်းငႅၼ်းတေႃႇ
ၽူႈႁၢပ်ႇၵၢၼ်ပၢႆး ယူႇလီလႄႈသင် ပၢင်တိုၵ်းတိုၵ်ႉပဵၼ်ၵႂၢင်ႈၶႂၢ င်မႃးလႄႈသင် ၼင်ႇႁိုဝ် တေၸွႆႈထႅမ်ပၼ်လႆႈ ၵူၼ်းလႆႈၶၢမ်ႇ    
 ႁဵတ်းႁၢႆႉ ၸႃႉတၢင်းၵႃႇမ လႄႈ ႁဵတ်းႁၢႆႉ ၸႃႉ ဢိင်ၼိူဝ် လွင်ႈပႅၵ်ႇပိူင်ႈ ယိင်းၸၢႆး ၸိူဝ်းၼႆႉ ပႆႇထိုင်တီႈထိုင်တၢင်းလႆႈတဵမ်ထူၼ်ႈ။
တႃႇတေၸွႆႈထႅမ်လႆႈ ၶိူင်ႈပၢႆး ယူႇလီၸဵမ်ဢီႈယႃ၊ ငိုၼ်းတွင်း လႄႈ ၶူဝ်းၶွင်တၢင်ႇမဵဝ်း ဢိၵ်ႇပႃး ၵၢၼ်ၸွႆႈထႅမ်လွင်ႈၵူၼ်း ၽၢႆႇ
ပၢႆး ၸႂ်  ၸိူဝ်းၼႆႉ ၶၼ်ၶၼ်ဝႆးဝႆးၼႆႉ ၸုမ်းသွၼ်း တိုၵ်ႉၶတ်းၸႂ် ႁဵတ်းသၢင်ႈဝႆႉယူႇယဝ်ႉ။ ၼင်ႇႁိုဝ် တေၸွႆႈထႅမ်ပၼ်လႆႈ တီႈၵူၼ်း
ထုၵ်ႇႁဵတ်းႁၢႆႉ ၸႃႉ ဢိၵ်ႇပႃး ၼႃႈႁိူၼ်းၶဝ် ႁႂ်ႈ ပေႃးလီတီႈသုတ်းၼၼ်ႉ ၸုမ်းသွၼ်း ႁူမ်ႈမိုဝ်းၵၼ်တင်း မူႇၸုမ်းတူင်ႇဝူင်း
ၵူၼ်း ႁိုဝ် ၵူၼ်းၼႂ်း ပိုၼ်ႉတီႈ ဢၼ်ၵွင်ႉသၢၼ်ၵၼ်ဝႆႉၼၼ်ႉသေ သိုပ်ႇႁဵတ်းသၢင်ႈၵႂႃႇယူႇယဝ်ႉ။

လွင်ႈပၼ်တၢင်းၸွႆႈထႅမ်ၶိုၵ်ႉၶၵ်ႉ တီႈၼၢင်းယိင်းဢၼ်ထုၵ်ႇႁဵတ်းႁၢႆႉ ၸႃႉတၢင်း
ၵႃႇမ လႄႈ လွင်ႈႁဵတ်းႁၢႆႉ ၸႃႉ ဢိင်ၼိူဝ် လွင်ႈပႅၵ်ႇပိူင်ႈယိင်းၸၢႆး  

တိုၵ်းသူၼ်းထိုင် ၽူႈၵဵဝ်ႇၶွင်ႉ ၼႂ်းၸုမ်းယိပ်းၵွင်ႈၵၢင်ႇၶဝ်၊ ၸုမ်းၸိူဝ်းတူၺ်းထိုင်လွင်ႈၵူၼ်းၶဝ် ဢိၵ်ႇပႃး မုၵ်ႉၸုမ်းၵူႈမိူင်း
မိူင်းၶဝ် တင်းသဵင်ႈဝႃႈ ပိူဝ်ႈတႃႇ တေၵႅတ်ႇၶေႁေႉၵင်ႈပၼ်၊ ၸွႆႈထႅမ်ပၼ် တီႈ ၵူၼ်းပၢႆႈ ၽေး လႄႈ တူင်ႇဝူင်းၵူၼ်း ၸိူဝ်း   
 ႁပ်ႉတူၺ်းထိုင် ၵူၼ်းပၢႆႈ ၽေးၶဝ်ၼၼ်ႉ ႁႂ်ႈ လႆႈၵွင်ႉသၢၼ်ႁဵတ်းၵၢၼ်ၸွမ်း ၼႅင်ႈၵၢၼ်ၽၢႆႇ ၸွႆႈထႅမ် ၸိူဝ်းၶၢမ်ႈလႅၼ်လိၼ်
ၵႂႃႇမႃးလႆႈၼၼ်ႉ သေၵမ်းၼႆယဝ်ႉ။ 
တိုၵ်းသူၼ်းထိုင် ၸုမ်းဢူၺ်းလီ ၸိူဝ်းၸွႆႈထႅမ်တူၺ်းထိုင်လွင်ႈၵူၼ်းၶဝ်ဝႃႈ ၵမ်ႉထႅမ် ငိုၼ်းတွင်း ပၼ်တီႈ ၸုမ်းၼၢင်းယိင်း
ၼႂ်း ပိုၼ်ႉတီႈ ၼင်ႇႁိုဝ် တေၶပ်ႉၶိုင်ၸွႆႈထႅမ်ပၼ်လႆႈ တီႈၵူၼ်းၸိူဝ်းလႆႈၶၢမ်ႇ ႁဵတ်းႁၢႆႉ ၸႃႉ တၢင်းၵႃႇမ လႄႈ ႁဵတ်းႁၢႆႉ ၸႃႉ
ဢိင်ၼိူဝ် လွင်ႈပႅၵ်ႇပိူင်ႈ ယိင်းၸၢႆး  သေၵမ်းၼႆယဝ်ႉ။ 
တိုၵ်းသူၼ်းထိုင် ၸုမ်းဢူၺ်းလီ ၸိူဝ်းၸွႆႈထႅမ်တူၺ်းထိုင်လွင်ႈၵူၼ်း ဢိၵ်ႇပႃး တူင်ႇဝူင်းၵူၼ်း ၸိူဝ်းဢၼ်ႁပ်ႉတူၺ်းထိုင်
ပၼ် ၵူၼ်းပၢႆႈ ၽေးၶဝ်ဝႃႈ ၸွႆႈထႅမ်ပၼ် တီႈၵူၼ်းၼုမ်ႇ လႄႈ ၼႃႈႁိူၼ်းၶဝ် ၸိူဝ်းလႆႈပၢႆႈ ၽေး ၸုမ်းယိပ်းၵွင်ႈၵၢင်ႇၶဝ်
တဵၵ်းႁွ င်ႉႁဵတ်းသိုၵ်းၼၼ်ႉ သေၵမ်းၼႆယဝ်ႉ။
တိုၵ်းသူၼ်းထိုင် ၽူႈယႂ်ႇ ၵူၼ်းလူင် လႄႈ ၵူၼ်းၼႂ်း ဝၢၼ်ႈၼႂ်း သူၼ်ၶဝ်ဝႃႈ ယႃႇပေၸႅၵ်ႇၽႄ ပိုၼ်ႉပွႆႇပႅတ်ႈ ၵူၼ်းၸိူဝ်းဢၼ်
လႆႈၶၢမ်ႇႁဵတ်းႁၢႆႉ ၸႃႉ ၼႂ်းႁိူၼ်း ပိူင်ယႂ်ႇ မၼ်း ၼၢင်းယိင်းၶဝ် ဢိၵ်ႇပႃး ၵူၼ်းၸိူဝ်းလႆႈၶၢမ်ႇႁဵတ်းႁၢႆႉ ၸႃႉ တၢင်းၵႃႇမ လႄႈ
ႁဵတ်းႁၢႆႉ ၸႃႉ ဢိင်ၼိူဝ် လွင်ႈပႅၵ်ႇပိူင်ႈယိင်းၸၢႆး ၶဝ်ၸိူဝ်းၼၼ်ႉ၊ ယႃႇပေၵွင်တၢင်းၽိတ်းသႂ်ႇ ၼိူဝ်ၶဝ်ၸိူဝ်းၼၼ်ႉသေၵမ်း
ၼႆယဝ်ႉ။
တိုၵ်းသူၼ်းထိုင် တူင်ႇဝူင်းၵူႈမိူင်းမိူင်း လႄႈ မုၵ်ႉၸုမ်းၸိူဝ်းဢမ်ႇၸႂ်ႈ လူင်ပွင်ၸိုင်ႈ ဢၼ်မီးဝႆႉတီႈ ၵူႈမိူင်းမိူင်းၼၼ်ႉဝႃႈ
ႁႂ်ႈ ၵမ်ႉထႅမ်ပၼ် မုၵ်ႉၸုမ်းၼႂ်း ပိုၼ်ႉတီႈ ၸိူဝ်းၸွႆႈၵေႈလိတ်ႈပၼ် လွင်ႈႁဵတ်းႁၢႆႉ ၸႃ့ၶဝ်လႂ် ၊ ၸိူဝ်းၸွႆႈထႅမ်ပၼ် ၽူႈႁၢပ်ႇၵၢၼ်
ပၢႆး ယူႇလီၶဝ်လႂ် ၊ ၸိူဝ်းၸွႆႈထႅမ်ပၼ် ၵူၼ်းၸိူဝ်းၵႅတ်ႇၶေႁေႉၵင်ႈပၼ် သုၼ်ႇလႆႈသုၼ်ႇပဵၼ် ၼၢင်းယိင်းၶဝ်လႂ် ၼၼ်ႉသေ 
 ၵမ်းၼႆယဝ်ႉ။

ၶေႃႈတိုၵ်းသူၼ်း

တီႈၵပ်းသိုပ်ႇ

Kenneri@shanwomen.org

@Shanwomen

www.shanwomen.org

ၽိုၼ်လိၵ်ႈၶေႃႈမုၼ်း ငဝ်းလၢႆး ၼႂ်း မိူင်းတႆး ဢၼ်ၵႅပ်ႈ 

